
 

 

  

 

 
ЎЗБЕКИСТОН РЕСПУБЛИКАСИ ОЛИЙ ТАЪЛИМ, ФАН ВА 

ИННОВАЦИЯЛАР ВАЗИРЛИГИ 

 

«ТОШКЕНТ ИРРИГАЦИЯ ВА ҚИШЛОҚ ХЎЖАЛИГИНИ 

МЕХАНИЗАЦИЯЛАШ МУҲАНДИСЛАРИ ИНСТИТУТИ» 

МИЛЛИЙ ТАДҚИҚОТ УНИВЕРСИТЕТИ 
 

 
 

 

“ҚИШЛОҚ ВА СУВ 
ХЎЖАЛИГИНИНГ ЗАМОНАВИЙ 

МУАММОЛАРИ” 

 

мавзусидаги анъанавий XXII - ёш 

олимлар, магистрантлар ва 

иқтидорли талабаларнинг илмий 

- амалий анжумани 

XXII - traditional Republic 
scientific - practical conference of 

young scientists, master students 

and talented students under the topic 
 

“THE MODERN PROBLEMS OF 

AGRICULTURE AND WATER 

RESOURCES” 

 

 

 

 

 

  

 

 
Тошкент – 2023 йил, 12-13 май 

22 
МАҚОЛАЛАР ТЎПЛАМИ 

I ТОМ 



«ҚИШЛОҚ ВА СУВ ХЎЖАЛИГИНИНГ ЗАМОНАВИЙ МУАММОЛАРИ» мавзусидаги анъанавий XXII – ёш олимлар, 

www.tiiame.uz  магистрантлар ва иқтидорли талабаларнинг илмий-амалий анжумани. Тошкент - 2023 йил  www.tiiame.uz  

 

 

Мадрахимова Ойгул Эркабаевна., магистрант  

Qishloq xo’jaligini mexanizatsiyalash ilmiy 

tadqiqot instituti tayanch doktoranti. 

Xolmuratova Go‘zal Muradovna., 2 kurs doktoranti 

“TIQXMMI” Milliy tadqiqot universiteti. 

TARKIBIDA NEFT-MOY MAHSULOTLARI MAVJUD OQAVA SUVLARNI 

INNOVATSION TOZALASH QURILMASI 

 

Abdullayev Raxmatjon Xakimjon o’g’li, Gidromelioratsiya fakulteti, SXMIM, 114-guruh talabasi. 

Annotatsiya: 

 

Ushbu maqolada avtomobil yuvush shaxobchalarida ishlatilib oqava suv tarmoqlariga 

tashlanadigan oqava suvni tozalash qurilmasi haqida bayon etilgan. Bugungi kunda suv resurslari va 

ulardan samarali foydalanish global muommolardan sanaladi. Shu jumladan bizning yurtimiz ham 

bunday muammodan holi emas. Hozirda suv resurslaridan samarali va oqilona foydalanish maqsadida 

ifloslangan suvlarni tozalash va ulardan texnik suv sifatida qayta foydalanish zaruratga aylanmoqda. 

Tadqiqotlar davomida tarkibida neft va moy mahsulotlari mavjud oqava suvlarni tozalash uchun 

mahalliy hom ashyodan tayyorlangan filtr qurilmasi yaratilgan. Mazkur filtrdan avtomobil yuvish 

shaxobchalarida foydalanilganda oqava suv tarmoqlariga tashlanayotgan ifloslangan suv miqdori 

keskin kamayadi va suv resurslar taqchilligi ortib borayotgan davrda suvdan samarali foydalanishga 

erishiladi. 

Kalit so’zlar: oqava suv, mahalliy filtr, neft-moy, texnik suv. 

Kirish. Global iqlim o‘zgarishi natijasida suv resurslari yetishmasligi energiya taqchilligi, oziq-

ovqat xavfsizligi va atrof-muhitga ayanchli taʼsir o‘tkazadi. Abadiy muzliklarning erishi, qor va 

yomg‘irlarning bevaqt yog‘ishi suv resurslari zaxiralari kamayishiga sabab bo‘lmoqda. Mazkur omillar 

mavjud suv resurslaridan oqilona tejab foydalanishni taqazo etmoqda. Jumladan suv resurslaridan 

samarali foydalanish va atrof-muhitning ekologik barqarorligini taʼminlashda oqova suvlarni tozalash 

texnologiyalari va qurilmalarini yaratish dolzarb masalalardan bo‘lib qolmoqda. Oqova suvlarni 

tozalashda resurstejamkor lokal tozalash inshootlarini ishlab chiqish, oqova suvlarni tozalash 

darajasini yaxshilash hamda ekologik holat buzilishining oldini olish davlat miqyosidagi, qolaversa, 

global darajadagi yechimini kutayotgan masala bo‘lib turibdi. 

Mamlakatimizda jismoniy shaxslarga tegishli bo‘lgan avtotransport vositalarining soni 2020-

yilning 1-yanvar holatiga ko‘ra 2580133 tani, 2022-yilning 1-yanvar holatiga ko‘ra 3268470 tani 

tashkil etmoqda. 

Avtotransport vositalarining soni oshib borishi bilan ularga xizmat ko‘rsatuvchi yuvish, yoqilg‘i 

quyish shahobchalari, ustaxonalarning soni ham oshib boradi. Oqova suvlarni shahar kanalizatsiya 

tarmoqlariga oqizish natijasida suv tarkibi darajasinining zararlanishi ham oshadi. Natijada tabiiy suv 

resurslarini tejash, ularning sifat ko‘rsatkichini yaxshilash kabi muammolar tobora murakkablashib 

bormoqda.  

Ushbu innovatsion filtr qurilmasi “Ichimlik suvi taʼminoti va oqova suvlarni chiqarib yuborish 

to‘g‘risida”gi 2022-yil 22-iyuldagi O‘RQ-784-son O‘zbekiston Respublikasining Qonuni, 2020-2024-

yillarga mo‘ljallangan O‘zbekiston Respublikasida suv taʼminoti va kanalizatsiya sohasini 

rivojlantirish konsepsiyasi, hamda mazkur faoliyatga tegishli boshqa meʼyoriy-huquqiy hujjatlarda 

belgilangan vazifalarning amalga oshirilishiga maʼlum darajada xizmat qiladi. 

Muammmoning qo’yilishi. Avtomobil yuvish shaxobchalari oqova suvlarini tozalovchi 

gidroinshootlarni takomillashtirish, tajribalar o‘tkazish, gidravlik hisoblash va konstruktiv 

parametrlarini aniqlash amalda bir qancha qiyinchiliklarni keltirib chiqaradi.  

Masalan, vertikal tindirgichda: 

oqib tushuvchi suv sarfining soat (kun, hafta, oy, mavsum, yil) davomida o‘zgaruvchanligi; 

oqova suv tarkibida bir vaqtning o‘zida ham neft-moy mahsuloti, ham muallaq zarrachalar 

konsentratsiyasi mavjudligi va xossalarining turlichaligi; 

 muallaq zarrachalar tindirilish davomiyligi zarrachalarning yirikligiga bog‘liqligi; 

tindirgich konstruktiv parametrlarining shahar kanalizatsiya kollektorlari yotqizilgan yer 

belgilari (O‘zbekiston hududida odatda 1-7 metr)ga mos keltirilganligi kabi o‘lchov-qiymatliklarni bir 

vaqtning o‘zida fizik-matematik funksiyalar orqali topishni imkoni yo‘qligi. 

Mazkur innovatsion filtr qurilmasi ishlab chiqishda yuqoridagilarni inobatga olib, kichik sanoat 

korxonalari, avtomobil yuvish shaxobchalari oqova suvlarini (tarkibida neft va moy mahsulotlari ko‘p 

uchraydigan) lokal tozalash inshootida qo‘llaniluvchi vertikal tindirgich va neft moy tutgichning 

konstruktiv parametrlarini hisoblab takomillashtirish uchun laboratoriya sharoitida tajribalar 

o‘tkazilgan va naturaga moslash o‘lchamlar tanlab olingan. 

Muammoning yechimi va natijasi: Mamlakatimizda yil sayin avtomobil sotib olish uchun aholi 

extiyojlari ortib borayapti. Bu o‘z navbatida avtomobil yuvish shoxobchalari soni kundan kun ortib 

borishiga zamin yaratmoqda. Albatta bu yaxshi, lekin ayrim joylardagi bunday shoxobchalarda 

avtomobillarni yuvishdan hosil bo‘lgan oqava suvni kanalizatsiya tarmog‘iga va to‘g‘ridan-to‘g‘ri 

sug‘orish tarmoqlari zovur hamda kanallarga oqizishmoqda. 

Natijada yer osti va yer usti suvlari ifloslanishi 

uchun katta manba yaratilayapti. Aslida bu 

shoxobchalar hududida avtomashinalar 

yuvilishidan paydo bo‘lgan suv tarkibidagi neft 

neft maxsulotlarini tozalash uchun mo‘ljallangan 

maxsus filtrlar, havzalar qurilishi lozim. Agar 

ularning barchasi shunday havzalardan 

foydalanishsa, qancha-qancha suv tejalib, 

ifloslanishining oldi olingan va tozalangan suvdan 

qayta foydalanish imkoniyati yaratiladi. 

Ma’lumli har qanday ilmiy yangilik, ilmiy filtr qurilmasi, ixtirolar insoniyatning maʼlum bir 

maqsadlariga erishish, kelajagiga ijobiy taʼsir etish uchun amalga oshiriladi. Taklif etilayotgan 

innovatsion filtr qurilmasi (maxalliy xomashyodan tayyorlangan, tarkibida neft va moy maxsulotlari 

mavjud oqava suv tozalash filtri), avtomobil yuvish shoxobchalaridan ajralib chiqayotgan oqava suv 

tarkibidagi, neft va moy mahsulotlarini to‘g‘ridan-to‘g‘ri oqava suv tarmog‘lariga yuborilishini yoki 

sug‘orish tizimlariga uzatilishini oldini olish uchun xizmat qiladi. Taklif etilayotgan innovatsion filtr 

qurilmasining na’muna nusxasi quydagi rasmda keltirilgan (1-rasm). 

1-rasm. Mahalliy hom ashyodan tayyorlangan filtr sxemasi. 

Tavsiya etilayotgan innovatsion filtr qurilmasi materiali va jamlovchi qismlari respublikamizda 

mavjud mahalliy xomashyodan tayyorlanadi. Shu boisdan filtr qurilmasining tan narxi chet eldan olib 

kelinadigan texnologiyalar tan narxidan 8 ... 10 barobar kamroq mablag‘ sarflanadi, 1-jadvalda ikkita 

filtr uchun sarflanadigan xarajatlar keltirilgan.  

 

 

№ 
Mahsulotlar nomi 

Oʻlchov 

birligi 
Miqdori 

Narxi (ming 

soʻmda) 

Summasi 

 (ming 

soʻmda) 

1 
Innovatsion filtr korpusi 

uchun maxsus po'lat korpus 
m 2 140 280 

2 
Filtr sifatida 

foydalaniladigan xom ashyo 
kg 24 18 432 

3 Po’lat to’r m 2 60 120 

4 

Po’lat korpusga ishlov berish 

(silliqlash), kesish xom 

ashyolari 

dona 6 15 90 

5 
Payvandlash xom ashyosi  

(elektrod) 
kg 4 25 100 

6 Butlovchi detallar - - 230 230 

7 Bo’yash uchun rang (kraska) dona 2 100 200 

 Jami: 1452 

 

Avtomobillarni yuvish shoxobchalariga zamonaviy neft tutgichlarni o‘z ichiga olgan 

qurilmalarni o‘rnatish hozirgi kunda ancha ko‘p mablag‘ni talab etadi. Bu esa korxona egalariga 

iqtisodiy qiyinchiliklarni keltirib chiqaradi. Biz taklif qilayotgan innovatsion filtr qurilmasi oddiy 

sodda ko‘rinishda bo‘lib deyarli katta mablag‘ sarflanmaydi. Bunday qurilmadan foydalanish, oqava 

suvlarni tozalash sifatiga, unga sarflanadigan mablag‘larni kamayishiga katta hissa qo‘shadi. Olib 

borilgan izlanishlar asosida kichik hajmli avtomobil yuvush shaxobchalari uchun kichik o’lchamli 

oqava suv tozalash tizimi taklif etilgan (2-rasm). 

 

 

2-rasm. Avtomobil yuvish shoxobchalari uchun lokal oqava suv tozalash inshootining sxematik modeli 

1-suv ko’taruvchi nasos; 2-neft-moy tutgich filtr; 3-tozalangan suv sig‘imi; 4-haydovchi nasos; 5- 

qum-shag‘alli filtr. 

Avtomobil yuvish shoxobchalari oqava suvlari tarkibini mahalliy xom ashyodan foydalanib 

tozalash texnologiyasi bo‘yicha innovatsion ishanma quyidagi afzalliklarga ega: 

filtr qurilmasida avtomobil yuvish shaxobchalari oqava suvlari tarkibidagi neft va moy 

mahsulotlarinini tozalashda mahalliy xom ashyodan foydalaniladi. Bu esa bugungi kundagi mavjud 

neft va moy tozalash filtrlaridan bir necha barobar maxsulot tan narxining arzonlashishiga hizmat 

qiladi; 

tavsiya etilayotgan innovatsion filtr qurilmasi yordamida avtomobil yuvish shaxobchalarini 

jihozlasak, tarkibi neft-moy maxsulotlariga boy bo‘lgan oqava suvlarni kanalizatsiya tarmoqlariga 

to‘g‘ridan to‘g‘ri tashlashning oldini olamiz. Shu bilan birga, oqava suv tozalash korxonalarida suvni 

tozalash uchun sarflanayotgan juda katta mehnat va juda katta moddiy harajatlarini kamaytirishga 

erishamiz; 

filtr qurilmasi mahalliy xom ashyodan tayyorlanishini inobatga olsak, hizmat muddatini o‘tab 

bo‘lgan filtrlarni yangisiga o‘zgartirish ko‘p vaqt va katta harajatni talab etmaydi; 

tavsiya etilayotgan innovatsion filtr qurilmasi hamda hozirda avtomobil yuvish shaxobchalarida 

mavjud tindirgich kostruksiyasini uyg‘unlashtirib foydalanish imkoniyati mavjud. Innovatsion filtr 

qurilmasini qo‘llab, global iqlim o‘zgarishi sharoitida yuzaga kelayotgan suv tanqisligi, energiya 

taqchilligi davrida, avtomobil yuvish uchun sarflangan suvni tozalab qayta foydalanish imkoniyati 

yaratiladi, natijada suv resurslarini tejash va samarali foydalanishga erishiladi.  

Mazkur innovatsion filtr qurilmasini amaliyotga joriy etilganda quydagi samaradorlikka 

erishiladi (3-rasm). 

3-rasm. Innovatsion filtr qurilmasidan foydalanish samaradorligi. 

Mazkur filtr qurilmasidan foydalanish davrida sug‘orish tarmoqlariga tarkibida neft-moy 

mahsulotlari bo‘lmagan suv tashlanadi hamda suvdan qishloq xo‘jaligi ekinlarini sug‘orishda ham 

foydalanish mumkin bo‘ladi. 

Filtr qurilmasini montaj va demontaj qilish ishlari sodda konstruksiyalardan tashkil topganligi 

hisobiga qo‘shimcha vaqt va ishchi kuchi talab etmaydi. 

Xulosa. Taklif etilayotgan innovatsion filtr qurilmasidan avtomobil yuvish shaxobchalari oqava 

suvlari tarkibidagi neft va moy mahsulotlarinini tozalashda mahalliy xom ashyo (qo’y yungi) dan 

foydalaniladi. Shu bilan birga, oqava suv tozalash korxonalarida suvni tozalash uchun sarflanayotgan 

juda katta mehnat va juda katta moddiy harajatlarini kamaytirishga erishamiz. Filtr qurilmasi mahalliy 

xom ashyodan tayyorlanishini inobatga olsak, hizmat muddatini o‘tab bo‘lgan filtrlarni yangisiga 

o‘zgartirish ko‘p vaqt va katta harajatni talab etmaydi. Innovatsion filtr qurilmasini qo‘llab, global 

iqlim o‘zgarishi sharoitida yuzaga kelayotgan suv tanqisligi, energiya taqchilligi davrida, avtomobil 

yuvish uchun sarflangan suvni tozalab qayta foydalanish imkoniyati yaratiladi, natijada suv resurslarini 

tejash va samarali foydalanishga erishiladi.  

Minnadorchilik. Mazkur maqolani tayyorlashda Universitetimizning “Gidravlika va 

gidroinformatika” kafedrasi professor o’qituvchilariga va “Evrika” to’garagi hodimlariga o’z 

minnadorchilik bildiraman. 

Foydalanilgan adabiyotlar: 

1. Зокиров У.Т., Бўриев Э.С., “Сув таъминоти ва оқова сув тизимларининг асослари” Т., наш., Илм Зиё, 2012 й. 

2. Зокиров У.Т. асс. Буриев Э.С.«Оқова сувларини оқизиш ва тозалаш» «Оқова сувларни тозалаш» Тошкент 

2003 й. 

3. Arifjanov, A., Umarov, U., Abdullayev, A. Resource-building structures hydraulic account for treatment of vehicle 

washing stations wastewater. E3S Web of Conferences, 2021, 264, 03013 

4. Негматов М.К, Юлдашев М.М “Применение метода намывного фильтрования для доочистки гальванических 

стоков” Международной научной конференции «Актуальные научные исследования в современном мире» 23-24 

феврал 2016 

5. Baxramov, U., Umarov, U., Obidzhonov, A. Engineering networks simulation and assessment of the mathematical 

model accuracy. E3S Web of Conferences, 2021, 264, 01047 

Ilmiy raxbar:   “Gidravlika va gidroinformatika” kafedrasi   v.b. dotsenti, Xoshimov Sardorbek Ne’matjon o’g’li 

http://www.tiiame.uz/
http://www.tiiame.uz/
https://www.scopus.com/authid/detail.uri?authorId=57214996425
https://www.scopus.com/authid/detail.uri?authorId=57224728768
https://www.scopus.com/authid/detail.uri?authorId=57767041600

